
MEEQQAMIK OQALOQATEQARNEQ  

ima ingerlanneqartarpoq 

   
 ATUFFASSISSUTISSAQ 

Sooq 
oqaloqateqariartussavit? 

Anaanat ataatallu najugaqatigiissanngikkunik 
paasiniassavaat illit sumi najugaqassanersutit aamma 

qanoq sivisutigisumik taakkunaniittassanersutit.  
 

Immaqa anaanavit ataatavillu kissaataat 
assigiinngillat aamma imaassinnaavoq tamassi 

iluarisassinnik aaqqiissutissarsinngitsut.  

 

il 

Anaanavit ataatavillu sumi najugaqarnissat imaluunniit qanoq 
sivisutigisumik anaananniillutilluunniit ataatanniittarnissat 
isumaqatigiissutigisinnaanngikkunikku eqqartuussivimmut 
ikioqqusinnaapput. 
 
Eqqartuussivimmi inersimasunik sulisoqarpoq, taakkualu anaanavit 
ataatavillu kissaataat isumaallu tusaaniaannarnagit aamma illit 
kissaatitit isummatillu tusaaniassavaat. Taamaattuminguna 
oqaloqateqariartoqqusaasutit, illit eqqarsaatitit kissaatitillu 
oqaluttuariniassagakkit. 
 
Oqaloqateqarnermi inersimasumik naapitaqassaatit. Taassuma 
meeqqanik oqaloqateqartarneq sungiusimavaa. Oqaloqatigiissaasi 
inersimasullu illit eqqarsaatitit kissaatitillu allattussavai, anaanat 
ataatallu tamassinnut aaqqiissutissarsiniassammata. 

Meeqqamik 

oqaloqateqarneq qanoq 
ingerlasarpa? 

 
Oqaloqateqariartuleruit anaanavit ataatavilluunniit 
ingiaqatigissavaatit. Apuukkussi 
utaqqisarfimmi utaqqissajunnarsivutit. 
Utaqqilaareerussi inersimasup 
aassavaatit. Inersimasumik 
oqaloqateqarninni anaanat 
ataatalluunniit utaqqisarfimmi 
utaqqissaaq. 
Ilami kisimiillutit 
inersimasumik 
oqaloqateqassaatit. 

 
Meerarpassuit taamatut 
oqaloqateqarlutik 

misilereernikuuaat, 
amerlanerillu 
eqqarsaatiminnik 
misigissutsiminnillu 
oqaluttuarsinnaanertik 
nuannarisarpaat.

Inersimasoq meeqqanik oqaloteqarnermik 
sungiusimasalik meeqqallu sunik 
eqqarsaateqartarnerannik ilisimasalik 
oqaloqatigissavat. 
 
Inersimasup paaserusuppaa illiulluni qanoq 
innersoq – aamma qanoq sivisutigisumik 
anaananniittarnissannik qanorlu sivisutigisumik 
ataatanniittarnissannik kissaateqarnersutit. 
Taamaaliussaaq eqqartuussiviup anaanat ataatallu 
ilissinnut pitsaanerpaamik 
aaqqiissutissarsinissaanni ikiulerunikkit illit 
eqqarsaatinnik kissaatinnillu ilisimasaqarnissaat 
pingaaruteqarmat. 
 
Qanoq oqassanerlutit illit nammineq 
alajangissavat. Meeqqat ilaat oqalukkusuttarput 

ilaalli oqalukkusuppallaartanngillat.

Oqaloqatigiissutigissavarsi suna 
allattorneqarnersoq aamma anaanat 

ataatallu sunik 
paasitinneqassanersut. 

 
Oqaloqateqarneq naammassippat 

inersimasup 
utaqqisarfimmukaqatigissavaatit, 

anaanavit ataatavilluunniit 
utaqqiffianut. 

Kingornatigut 
susoqassava? 

Inersimasup oqaloqatigiinnissinni allataanik anaanat 

ataatallu paasitinneqassapput. Anaanavit ataatavillu qanoq 

oqarsimasutit tusarunikku immaqa aaqqiissutissarsissapput. 

Ilaannikkulli isumaqatigiissinnaasanngillat taavalu 

inersimasut eqqartuussivimmiittut qanoq ittoqarnissaanik 

aalajangiisariaqassapput. 

 
Inersimasut pitsaasumik 
aaqqiissutissarsiniarnissartik suliassaraat. Illit 
eqqarsaatitit kissaatitillu oqaluttuarissavatit, 
taava inersimasut ilinnut anaanannut 
ataatannullu aaqqiissummik pitsaanerpaamik 
isumassarsilluarnerussapput. 

Takkuuk filmi ”Olivia skal til børnesamtale” uani nittartakkamiittoq 

(qalluinaatuinnaavoq) 

www.morogfarskalskilles.dk 

